SERUAN KEPADA ULAMA 20 TAHUN DAHULU

[Melihat kepada keadaan-keadaan yang terjadi dan yang berlaku di sekeliling masyarakat agama kita hari ini, maka mustahak

benar kiranya kita memerhatikan seruan Kiyai Haji Hashim Asha‘ari penaja Nahdah al-‘Ulama di Indonesia yang diucapkannya

dalam masa 20 tahun yang lalu yang patut mendapat perhatian daripada alim-ulama kita yang mempunyai tugas atau kewajipan

bagi membentuk umat Muhammad berjihad kepada jalan Allah dengan merepatkan ukhuwah di antara satu sama lain. Ucapan

yang tersebut di bawah ini kita petik daripada majalah “Madya” dari Jakarta — P.Q.]

Bukannya menjadi rahsia lagi, kata Kiyai Hashim
Asha‘ar, bahawa api fitnah-memfitnah telah berlaku dan pertentangan
di antara kamu telah timbul. Sebab-sebabnya yang utama ialah orang-orang
dewasa ini mengubah dan mengganti kitab Allah dan sunnah
Rasul-Nya (SAW). Allah berfirman: (maksud-Nya) “Orang-orang
Mukmin sesama Mukmin itu bersaudara, maka hendaklah berbuat
baik di antara saudara-saudaramu sekalian.” Tetapi mereka itu
bermusuh-musuhan dan tidak berbuat baik di antara mereka
bahkan mereka rosak-merosakkan. Rasulullah (SAW)
bersabda: “Janganlah kamu hasut-menghasut, marah-memarahi,
benci-membenci dan janganlah kamu berbuat-buat pengaruh dan
jadilah kamu hamba Allah yang bersaudara.” Tetapi mereka
hasut-menghasut, benci-membenci dan berbuat pengaruh dan
bermusuh-musuhan.

Wahai alim ulama yang taksub kepada salah satu mazhab
atau salah satu faham (gawl), tinggalkanlah taksub kamu
dalam masalah furi‘ yang di dalam hal ini menurut faham
ulama ada dua pendapat:

1. Tiap-tiap mujtahid (orang yang berijtihad) itu mendapat
kebenaran.

2. Yang benar hanya satu tetapi yang salah pun mendapat
pahala.

Tinggalkan taksub dan hawa nafsu yang menjerumuskan
itu. Pertahankanlah agama Islam dan bersungguh-sungguhlah dalam
menolak orang-orang yang menghina al-Quran dan Tuhan, juga

kepada orang-orang yang mendakyahkan kepercayaan yang sesat dan

menyesatkan. Berjuang menentang mercka adalah hukumnya wajib.
Siapakah yang akan berkorban memperjuangkan hal ini?

Wahai alim ulama! Bukankah orang-orang kafir itu
bermaharajalela di sekeliling kamu dan telah memenuhi muka
bumi ini? Siapakah yang akan tampil ke hadapan bertukar
fikiran dengan mereka serta memikirkan bagaimana memberi
pertunjuk kepada mereka?

Di dalam menghadapi mereka ini, hai alim ulama,
bertaksub dan berijtihadlah. Ada pun taksub kalau
di dalam masalah furi‘ dan usahamu di dalam memaksa saudara-saudara
mu memegang salah satu mazhab yang tertentu atau salah satu faham
(qaul) tertentu, hal ini tidak akan diterima oleh Allah
Subhanahu wa Ta‘ala dan tidak diredhai oleh Rasulullah
(SAW) dan ketahuilah bahawa yang mendorong kamu demikian
itu adalah taksub kamu dan perasaan dengki semata-mata.

Andai kata Imam Shafi‘T, Imam Abt Hanifah, Imam Malik,
Imam Ahmad, Ibnu Hajar dan Imam Ramli masih hidup
maka mereka tetap akan ingkar sangat (tidak menyetujui)
dan akan membersihkan tangannya atas perbuatan-perbuatan kamu.
Adakah kamu mengingkari adanya perbezaan pendapat di antara
ulama-ulama?

Ketahuilah bahawa banyak benar jumlah orang-orang yang meninggalkan
solat (sembahyang). Yang menurut Imam-imam Shafi‘t, Malik dan Imam
Ahmad balasannya ke atas orang-orang yang semacam itu harus

dipenggal lehernya. Terhadap kepada orang yang semacam itu



kamu acuh tak acuh dan menyembunyikan diri. Bagaimanakah halnya
kamu sekalian ingkar dalam masalah-masalah furii‘ yang semacam itu
yang menurut pendapat ahli-ahli feqah masalah yang semacam itu
adalah khilaf; sedang kamu tidak ingkar kepada perbuatan-perbuatan
yang terlarang kerana haram seperti meninggalkan sembahyang, zina,
riba, minum arak dan lain-lain. Ini membuktikan, bahawa benih

yang hidup di dalam hati kamu, bukanlah benih ghairah kepada
Allah, melainkan benih ghairah kepada Shafi‘1, Hanaft dan lain-lain.
Akibat daripadanya ialah: pecahan suaramu (kekuatanmu),
orang-orang jahil berkuasa ke atas kamu dan hilang

pengaruhmu dalam masyarakat.

Wahai ulama! Apabila kamu melihat seseorang di antara

kamu mengamalkan sesuatu amalan, berdasarkan pendapat
seseorang pemimpin mazhab yang membolehkan bertaklid —
walaupun dalam urusan yang lemah — dan apabila kamu tidak
menyetujui amalan orang itu, janganlah kamu kerasi
dan kamu paksa; tunjukkanlah mereka dengan pendapat
sendiri dengan jalan yang baik dan sopan. Dan apabila
dalam hal ini orang itu tak mahu mengikut jejak kamu
(pendapat kamu) janganlah ia kamu pandang sebagai musuh,
orang yang berbuat begitu ibarat orang yang mendirikan istana
menghancurkan bandar.

Hal-hal yang demikian itu janganlah kamu jadikan sebab-sebab

Sambungan pada muka 27

Sebuah istana tua di Baghdad

